
Kumarabhujangaprayata Stotram

குமாரபு⁴ஜங்க³ப்ரயாதஸ்தோத்ரம்

(ஶிவரஹஸ்யாந்தர்க³தே ஈஶாக்²யே)

தே³வா ஊசு: ।
முகே² வாரணேந்த்³ரம் நகே²சார்த⁴சந்த்³ரம்
முகே² பூர்ணசந்த்³ரம் க்ரு’பாஸாந்த்³ரநேத்ரம் ।
க்ரு’தஸ்துத்யுபேந்த்³ரம் பதா³ப்³ஜாநநேந்த்³ரம்
ப⁴ஜாமோऽஸ்ததந்த்³ரம் கத²ங்காரமேதம் ॥ 30॥
நமாமோऽப்⁴ரக³ங்கா³தரங்கா³ங்க³ஸங்க³ம்
ஸஶ‍்ரு’ங்கா³ரமோங்காரபாதோ²ஜப்⁴ரு’ங்க³ம் ।
ஶிவோத்ஸங்க³ஸங்க³ம் ஶிவஸ்யாந்தரங்க³ம்
கிராதீக³ணோல்லாஸிவல்லீபு⁴ஜங்க³ம் ॥ 31॥
கரே ஶக்திமந்தம் ஹரே ப⁴க்திமந்தம்
ஶரே ஜந்மவந்தம் ஹரித்பாவநம் தம்
உதா³ரேऽவநந்தம் ஸதா³ரம் வஸந்தம்
ஸதோ³ங்காரமந்தர்ப⁴ஜாமோ கு³ஹம் தம் ॥ 32॥
ஶரச்சந்த்³ரஷட்கஸ்பு²ரத்³வக்த்ரபி³ம்ப³ம்
ப்ரபா³லப்ரவாலப்ரபா⁴மண்ட³லஸ்த²ம் ।
ருசா தூ⁴தமித்ரம் க்ரு’பாஶீதநேத்ரம்
ப⁴ஜாம:ஸதா³ தே³வஸேநாகலத்ரம் ॥ 33॥
விதே⁴ ஸ்வாக³தம் கிம் ஹரே மங்க³ளம் கிம்
ஸகே²தா³நுஷங்க³ம் குதோ த்³ரு’ஶ்யதேऽங்க³ம் ।
க்வ வைரீ ஸமாநீயதாம் மே ஶதாங்க³ம் ।
க்ருதை⁴வம் வத³ந்தம் ப⁴ஜாமோ கு³ஹம் தம் ॥ 34॥
க்வ ஶூர: க்வ வா தாரக:ஸிஹ்மவக்த்ர:
க்வ வேத்யட்டஹாஸப்ரபி⁴ந்நாண்ட³பி⁴த்தி ।

ஹடா²ந்நீலகண்டே²ந்த்³ரகண்டா²தி⁴ரூட⁴ம்
ப⁴ஜாமோ முதா³ ரக்ஷிதாரம் குமாரம் ॥ 35॥
ப⁴வத்³க³ர்ப⁴தா³ஸர்ப⁴காந் தீ³நப³ந்தோ⁴
ஹ்யவ ப்ரேமயுக்தாந் ஹிந:க்ஷிப்ரமம்ஹ: । (?)

ந சேத்தேऽபகீர்தி:அத:ஸ்வாமிநம் ஸ்வம்
ப⁴ஜாமோ து⁴நீமோ ப⁴வாமோऽத்³ய ப⁴க்தா:॥ 36॥
த்³விஷட்³பா³ஹுத³ண்ட³ம் த்³விஷட்சாருக³ண்ட³ம்
த்³விஷட்கர்ணஷண்ட³ம் த்ரிஷண்ணேத்ரதுண்ட³ம் ।
ஹதக்ரௌஞ்சகோ³த்ரம் த்⁴ரு’தப்³ரஹ்மஸூத்ரம்
ப⁴வப்ரீதிபாத்ரம் ப⁴ஜாம:ஸுகா³த்ரம் ॥ 37॥
ப்ரஸீத³ ப்ரஸீத³ ப்ரபோ⁴ தாரகாரே
ப்ரஸீத³ ப்ரஸீத³ ப⁴வாமோ நிரீஹா: ।
ப்ரபந்நா விபந்நா: புரா தார கி²ந்நா:
ப⁴வாமோऽத்³ய பி⁴ந்நாஸ்த்வயா து:³க²நுந்நா:॥ 38॥
கிமர்த²ம் ஸுரார்த²ம் க்ரு’தா நாநுகம்பா
நிலிம்பா: புரா தாரது:³கா²பி⁴கம்பா: ।
ப⁴வத்பாத³மோத³ ப்ரபா⁴வாத்³தி⁴ ஸௌதே⁴
வஸாமோ விஶாம: ப்ரமோதோ³ருஸிந்து⁴ம் ॥ 39॥
உரோந்யஸ்தஹாரம் ஶிரோந்யஸ்தஹீரம்
த³யாஸிந்து⁴பூரம் ஶிவஜ்ஞாநஸாரம் ।
பராபூ⁴ததாரம் ப⁴வாம்போ⁴தி⁴பாரம்
ஸுரா ஜாலஸௌரம் ப⁴ஜாம:குமாரம் ॥ 40॥
கு³ரூணாம் கு³ரும் தே³வஸேநாஸமேதம்
பரேஷாம் பரம் கேகியாநேந யாந்தம் ।
கடாக்ஷார்த⁴பாதம் குருஷ்வாத்³ய ப⁴த்³ரம்
ஓங்காரமுத்³ரம் ப⁴ஜாமோऽஸ்தநித்³ரம் ॥ 41॥
ஶதாங்க³ம் விஹங்க³ம் க்ரு’தாராதிப⁴ங்க³ம்
ஸுதீ⁴சித்ரரங்க³ம் மஹாபாபப⁴ங்க³ம் ।
குஜே ப்ரேமபா⁴ஜம் பு⁴ஜே ஸர்பராஜம்
ஸமாஜாதி⁴பம் த்வாம் ப⁴ஜாமோ நதாஜம் ॥ 42॥

நமஸ்தே நமஸ்தே ஶிவப்ரேமமூர்தே
நமஸ்தே நமஸ்தே த்ரயீகீ³தகீர்தே ।
நமஸ்தே நமஸ்தே ஹ்ரு’தத்ரைத³ஶார்தே
நமஸ்தே நமஸ்தே ஸுராபீ⁴ஷ்டபூர்தே ॥ 43॥
ஸுராணாம் புரஸ்தாத்³யதி³ த்வத்பதா³ப்³ஜம்
ஸமஸ்தாபத³ஸ்தா நிரஸ்தா ப⁴வேயு: ।
கரஸ்தா² விமுக்திர்ஹ்ரு’தி³ஸ்தா²ஸுப⁴க்தி:
ஶிவஸ்தே²ஶப⁴க்திர்ப⁴வேத்ஸத்யமேதத் ॥ 44॥
க்வசித்³பூ⁴தஸங்க³ம் க்வசித்ப்ரேதஸங்க³ம்
க்வசித்³வ்யாதி⁴ஸங்க³ம் க்வசித்³தா⁴துஸங்க³ம் ।
க்வசித்க்ஷுத்³ர புங்கா²நுபுங்க²ப்ரஸங்க³ம்
ஸமுச்சாடயந்தம் ப⁴ஜாமோ கு³ஹம் தம் ॥ 45॥
ப⁴வாநேவ பாதா ப⁴வாநேவ நேதா
ப⁴வாநேவ தா³தா ப⁴வாந் து:³க²ஹர்தா ।
இதி த்வத்கடாக்ஷம் ப்ரதீக்ஷ்யாऽऽவஸாம
ஸஹஸ்வாபராத⁴ம் க்ரு’பாபாரஸிந்தோ⁴ ॥ 46॥
ந மந்யாமஹே த்வத்பதா³ப்³ஜாத்ஸுத⁴ந்யம்
நசாந்யம் ப⁴ஜாமோ ந சாந்யம் நமாம: ।
த்வயா பாலநீயா வயம் பாலகத்வம்
ஸமஸ்தம் ஸுராணாம் தவாஸ்தே வ ஹஸ்தே ॥ 47॥
த்வமேவாஸ்ய கர்தா த்வமேவாஸ்ய த⁴ர்தா
த்வமேவாஸ்ய ப⁴ர்தா த்வத³ந்யம் ந யாம: ।
ப⁴வாம்போ⁴தி⁴மக்³நா த³யாம்போ⁴நிதே⁴ ந:
ஸமுத்³த⁴ர்துமர்ஹஸ்யதோऽப்யர்ஹணீய:॥ 48॥
ப³லாரே கிரீடம் க்³ரு’ஹாணாச்யுதேமம்
க்³ரு’ஹாணாதபத்ரம் விதே⁴ ஹாரஜலம் ।
இதி ப்ரௌட⁴வாசம் வத³ந்தம் நிவேஶம்
ஜநந்யா விஶந்தம் ப⁴ஜாமோऽநுயாம:॥ 49॥
ப⁴வத்பாத³தோऽந்யந்நஹி ப்ரார்த²யாம:

ப⁴வே ப⁴க்திதோऽந்யத் க்வசிந்நார்த²யாம: ।
த்வயா ஶிக்ஷணீயா உதாரக்ஷணீயா
த்வயோபேக்ஷணீயா ந வா மோக்ஷணீயா ॥ 50॥
பிதா த்வம் கு³ருஸ்த்வம் ச மாதா ச நித்யம்
க்ஷுதா⁴ர்தா ப⁴வர்திப்ரபந்நா:ஸ்ம தீ³நா: ।
கடாக்ஷாவலோகேऽப்யுபேக்ஷா யதி³ஸ்யா-
த்³க³தி: கா ஸுராணாம் விபோ⁴ பூ⁴ஸுராணாம் ॥ 51॥
(ப²லம்)

பு⁴ஜங்க³ம் பட²ந் ய:குமாரஸ்ய நித்யம்-
ஸ பு⁴க்த:ஸமுக்த:ஸ வை முக்தியுக்த: ।
ஸுபுத்ரை: கலத்ரைஶ்ச மித்ரைஶ்ச யுக்தோ
லபே⁴த ஶ்ரியம் சாரு பா⁴க்³யைர்வரைஶ்ச ॥ 52॥
॥ இதி ஶிவரஹஸ்யாந்தர்க³தே தே³வை: க்ரு’தம் குமாரபு⁴ஜங்க³ப்ரயாதஸ்தோத்ரம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶாக்²ய: த்³வாத³ஶமாம்ஶ: । அத்⁴யாய: 23 (பு⁴ஜங்க³கத²நம்)
ஶிவஸமாக³ம: । 30-52॥

- .. shrIshivarahasyam . IshAkhyaH dvAdashamAMshaH . adhyAyaH 23 (bhujangakathanam)

shivasamAgamaH . 30-52 ..

Notes:

Kumāra/Skanda குமார/ஸ்கந்த³ is eulogized by the Deva-s தே³வா: as He won the battle

against Tārakāsuraதாரகாஸுர that resulted in his annihilation, thus getting them liberated

from the perpetual atrocities being committed by him.

The Stotram ஸ்தோத்ரம் is composed in Bhujaṅgaprayāta Candaḥ பு⁴ஜங்க³ப்ரயாத
ச²ந்த:³.

Proofread by Ruma Dewan

